[image: image2.png]


BRÉF TIL BÆNDA 

Á VESTURLANDI
Útg.: Búnaðarsamtök Vesturlands, Hvanneyri,  311 Borgarnes, s: 437-1215, netfang: bv@bondi.is  

Veffang: www. buvest.is   Ábyrgðarm:  Sigríður Jóhannesdóttir sjo@bondi.is 
2. bréf 2010







                 Febrúar
Ert þú búinn að sækja um!
Styrkir verða veittir til neðangreindra þróunar- og jarðabótaverkefna á árinu 2010. Umsóknir þurfa að berast viðkomandi ráðunautaskrifstofu fyrir 1. mars í eftirtalin verkefni:
· Umhverfis og þróunarverkefni 

· Garðyrkju 

· Verkefni tengd búfjárhaldi og vinnuaðstöðu
Sami umsóknarfrestur er vegna styrkja út á vatnsveitur á lögbýlum úr Jöfnunarsjóði sveitarfélaganna og styrkja út á lýsingarbúnað í gróðurhúsum úr aðlögunarsamningi garðyrkjunnar. 
Umsóknareyðublað og reglur er hægt að nálgast á vef BÍ, bondi.is og hjá næsta búnaðarsambandi. Athugið að nauðsynlegt getur verið að leita aðstoðar ráðunauta við vinnslu umsókna, t.d. við hönnun og kostnaðaráætlun. 

Áfram verða veittir styrkir út á eftirtalda flokka sem ekki þarf að sækja um nú, heldur þegar framkvæmdinni er lokið, í sumar eða n.k. haust, þau verkefni eru:
· Endurræktun vegna aðlögunar að lífrænum búskap
· Viðhald framræslu lands vegna ræktunar
· Kölkun túna
· Jarðrækt
Vegna fjárskorts verða ekki lengur veittir styrkir til umhverfis og fegrunarátaks í sveitum og til landnýtingaráætlana. Jafnframt er úr minni fjármunum að spila í önnur þróunar- og jarðabótaverkefni. 
Vakin er athygli á því að bændur verða sjálfir að skrá rafrænt eða fylla út umsókn og senda. Ekki er hægt að taka umsóknum í gegnum síma. 
Rétt er að minna á að ef bændur vilja fá úttekt á jarðabótum í haust þá er skilyrði að til séu nothæf túnakort af ræktuninni. Starfsmenn Búnaðarsamtaka Vesturlands geta bætt við sig fleiri verkefnum í túnakortagerðinni. Áhugasamir vinsamlegast hafið samband sem fyrst við Sigurð Jarlsson í síma 437-1215 eða á netfangið sj@bondi.is.
Hádegisverðarfundur um orkujurtir og metanframleiðslu 

Við minnum á hádegisverðarfundinn sem haldinn verður föstudaginn 26. febrúar n.k. þar sem Þóroddur Sveinsson tilraunastjóri hjá LbhÍ á Möðruvöllum fjallar um ræktun orkujurta á bújörðum og metanvinnslu úr búfjáráburði. Fundurinn hefst kl. 12.00. 
Þátttökugjald er 1.790 kr.-. Vinsamlega tilkynnið þátttöku til Búnaðarsamtaka Vesturlands í síðasta lagi miðvikudaginn 24. febrúar.
Frumbýlingastyrkir í sauðfjárrækt
Umsóknum um frumbýlingastyrk í sauðfjárrækt skv. ákvæðum núgildandi sauðfjársamnings ber að skila til BÍ fyrir 1. mars n.k. Reglur um úthlutun og umsóknareyðublöð er að finna á 
www. bondi.is 
Námskeið í fjárvís.is
Námskeið í fjárvís.is verður haldið á Ísafirði 25. febrúar. Skráningar eru á endurmenntun@lbhi.is. (Fram komi nafn, kennitala, heimili, sími og nafn námskeiðs). Einnig er hægt að skrá sig með því að hringja í síma 433-5033/433-5000 hjá LbhÍ.
Búfjáreftirlit – Vorskoðun  
Búfjáreftirlitsmenn eru þessa dagana að að hefja heimsóknir til búfjáreigenda. Búfjáreigendur eru vinsamlega beðnir um að gera ráðstafanir til að hægt sé að skoða allan búfénað á aðgengilegan hátt.

Gæðastýring í sauðfjárrækt  

Handbók gæðastýringar í sauðfjárrækt er skoðuð í vorskoðunarferð búfjáreftirlitsmanna. Þar eiga upplýsingar frá því í vorskoðun á s.l. vori og fram að vorskoðun nú að vera skráðar. Eins eiga einstaklingsmerki að vera komin í allt ásett sauðfé og nautgripi, samkv. merkingarreglugerð. Skýrsluskilum á afurðum á að vera lokið en einhver dæmi eru um að ekki hafi verið skilað og er þeim bændum bent á að skila tafarlaust. Það er of dýru verði keypt að falla úr gæðastýringu fyrir of sein skýrsluskil. Upphæð gæðastýringarálags 2009 var kr. 148.64/kg.
Áburðaráætlanir

Þeir sem hafa áhuga á því að fá unna áburðaráætlun fyrir vorið eru hvattir til að hafa samband sem fyrst við Sigurð Jarlsson í síma 437-1215 eða með tölvupósti á netfangið sj@bondi.is. 

Áburðaráætlanir verða unnar eins fjótt og því verður við komið þegar búið er að birta tegundir og verð. Fyrstir koma fyrstir fá.

	


Lífræn ræktun

Í ljósi hækkandi aðfangaverðs eru bændur að velta ýmsum möguleikum fyrir sér, m.a. lífrænni ræktun. Þar liggja eflaust möguleikar fyrir einhverja. Rétt er að minna á að vottaðir lífrænir búskaparhættir krefjast aðlögunarferlis og er því langtímaverkefni. Við hvetjum þá sem vilja skoða þessi mál til að hafa samband og við munum reyna að leita allra leiða til að liðsinna. Áhugasömum er bent á að hafa samband við Árna B. Bragason í síma 437-1215 eða með tölvupósti á netfangið ab@bondi.is. 

Hollur er heimafenginn baggi

Við minnum á átaksverkefni BV í matjurtarækt fyrir bændur á starfssvæði BV. Viðtökur hafa verið góðar og þegar ljóst að farið verður af stað með verkefnið. Áhugasamir eru hvattir til að skrá sig nú í febrúar. Nánari upplýsingar veitir Árni B. Bragason í síma 437-1215 eða  í gegnum netfangið ab@bondi.is.
Aðalfundur Búnaðarsamtaka Vesturlands 

Aðalfundur Búnaðarsamtaka Vesturlands verður haldinn í Lyngbrekku í Borgarbyggð miðvikudaginn 24. mars næstkomandi og hefst kl. 11:00.  

Dagskrá: Venjuleg aðalfundarstörf og önnur mál.

Athygli er vakin á eftirfarandi ákvæðum í samþykktum BV:

Úr 6. gr.

“Aðalfundur Búnaðarsamtaka Vesturlands skal haldinn fyrir lok aprílmánaðar ár hvert. Þau ár sem kosning til Búnaðarþings fer fram skal þó ákvæði samþykkta Bændasamtaka Íslands gilda eftir því sem við á. Hvert búnaðarfélag innan samtakanna kýs fulltrúa til setu á aðal- og aukafundum þeirra sem hér segir:


Félög með 11 til 20 félaga kjósi 1 fulltrúa.


Félög með 21 til 30 félaga kjósi 2 fulltrúa.


Félög með 31 til 40 félaga kjósi 3 fulltrúa.


Félög með 41 til 50 félaga kjósi 4 fulltrúa


og félög með 51 félaga og fleiri kjósi 5 fulltrúa.


Kosning fulltrúanna gildir í eitt ár.

Auk þess eiga þar sæti með málfrelsi og tillögurétt fulltrúar búgreinafélaganna, búnaðarþingsfulltrúar á Vesturlandi, starfsmenn Búnaðarsamtakanna og stjórnarmenn þeirra.

Aðalfundur skal boðaður skriflega eða á annan sannanlegan hátt með minnst viku fyrirvara. Hann er lögmætur ef 2/3 hlutar fulltrúa eru mættir. Fundurinn skal opinn öllum félagsmönnum í aðildarfélögum Búnaðarsamtakanna, með málfrelsi og tillögurétt. Sama á við um aukafundi”.

Vinsamlegast látið vita um þátttöku á fundinn á skrifstofu BV á netfangið bv@bondi.is eða í síma 437-1215.
Námskeið um stofnun matvælafyrirtækja

Matvælaskólinn hjá Sýni heldur námskeið um stofnun matvælafyrirtækja dagana 25. og 26. febrúar og 11. og 12. mars og er ætlað að svara hinum ýmsu spurningum varðandi kröfur sem gerðar eru til matvælafyrirtækja bæði hvað varðar gæði, öryggi og hollustu matvæla svo og húsnæði og búnað. 

Námskeiðið er ætlað sprotafyrirtækjum, einstaklingum sem eru í leit að nýjum leiðum, matvælaframleiðendum í héraði, ferðamannaþjónustu og öðrum sem hafa áhuga á matvælaframleiðslu. 

Nánari upplýsingar á heimasíðu Matvælaskólans hjá Sýni, www.syni.is eða í síma 512-3380.
Námskeiðið er niðurgreitt af Starfsmenntaráði.

Búnaðarfélag Mýramanna ætlar að halda landbúnaðarhátíðina Mýraelda í annað sinn 17. apríl nk.  Fyrir 2 árum var hátíðin haldin í fyrsta skiptið og heppnaðist mjög vel,  um 800 manns mættu á svæðið. Ef þú ert með vörur eða þjónustu sem tengjast landbúnaði og vilt koma þeim á framfæri endilega hafðu samband til að panta sölu eða kynningarbás í síma 899-2170 eða 867-8108.

Nánari dagskrá verður auglýst síðar.

Bókhaldsþjónusta BV ehf. býður upp á alla almenna bókhaldsþjónustu fyrir einstaklinga og fyrirtæki. 

· Virðisaukaskattsuppgjör

· Frágangur á bókhaldi

· Framtalsgerð

· Ársreikningar

Bændum verður áfram boðið upp á heimsókn þar sem þeir eru aðstoðaðir við uppgjör á bókhaldi. Þeir aðilar eru beðnir um að hafa samband sem fyrst við Jenny Johansen.

Nánari upplýsingar um þjónustuna og gjaldskrá má nálgast á skrifstofu BV í síma 437 1215, með tölvupósti á bbv@bondi.is eða hjá eftirtöldum starfsmönnum: 

Jenny Johansen - jej@bondi.is 

Torfi Bergsson - atb@bondi.is 

Sigríður Jóhannesdóttir - sjo@bondi.is 

Við hvetjum alla þá sem þegar hafa haft samband til að skila inn gögnum tímanlega.

